
	Pravila Takmičenja



Pravila Finalnog takmičenja u programiranju uz upotrebu 

micro:bit računara 2022.
1. O Takmičenju 
U okviru programa „Škole za 21. vijek“, organizacija British Council u Bosni i Hercegovini organizuje Finalno takmičenje u programiranju uz upotrebu micro:bit računara za sve učenike starosne dobi od 10 do 15 godina iz škola koje ispunjavaju uslove i učestvuju u programu.

Takmičenje ima za cilj da dopre do učenika širom Bosne i Hercegovine i nadahne mlade ljude da rješavaju stvarne probleme u svojim školama i zajednicama kroz programiranje fizičkih uređaja. Na takmičenju će se koristiti BBC-ov micro:bit računar kako bi se učenicima omogućilo da osmisle projekte kao odgovor na Ciljeve održivog razvoja i istraže rješenja problema sa kojima se susreću u svom svakodnevnom životu. 
Nagrade
20 najboljih projekata bit će izabrano za učešće u finalu konkursa koji će se održati u Sarajevu. Svi timovi koji prođu u finale dobit će 10 micro:bit računara nadograđene verzije 2, sa ugrađenim zvučnikom, mikrofonom i senzorom za dodir, kao i mnogo korisnih dodataka kao što su micro:bit klavir, LED prsten, set za istraživanje, OLED ekran i dr., što će učenicima omogućiti da kreiraju još zanimljivije i složenije projekte.
Također, vrijedne nagrade očekuju prvoplasirane ekipe, a imamo i posebne nagrade za najmlađi tim na takmičenju, tim koji će imati najbolji projekat koji se bavi temom zaštite životne sredine i tim koji će izraditi najkompleksniji kod.
1. Prva nagrada: laptop za nastavnika, iPad Air za učenike, puno korisnih microbit dodataka

2. Druga nagrada: laptop za nastavnika, Android tablet za učenike, puno korisnih microbit dodataka

3. Treća nagrada: laptop za nastavnika i Android tablet za učenike

Nagada za najmlađi tim: pametni satovi za učenike
Nagrada za tim sa najboljim projektom na temu zaštite životne sredine: pametni satovi za učenike
Nagrada za tim koji je razvio najsloženiji kod: pametne satove za učenike
Takmičenje u programiranju se organizuje u partnerstvu sa Ministarstvima obrazovanja u Bosni i Hercegovini.
Vremenski period Takmičenja u programiranju uz upotrebu micro:bit računara 2022
	Datum
	Aktivnost

	24. mart 2022. 
	Objava informacija o pristupanju takmičenju putem web portala

	24. mart –  25. april 2022.
	Podnošenje prijava za Takmičenje u programiranju 

	Do 26. april 2022.
	Ocjenjivanje u Fazi 1: pravljenje inicijalne uže liste online prijava

	Do 29. april 2022.
	Ocjenjivanje u Fazi 2: odabir do 20 prijava sa uže liste 

	10. maj 2022. (tbc)
	Ocjenjivanje u Fazi 3: Događaj uživo tokom kojeg se biraju i proglašavaju pobjednički tim i drugo i trećeplasirani tim, kao i posebne nagrade Takmičenja u programiranju


Prilog 1: Obrazac obavijesti o zaštiti ličnih podataka i saglasnosti za učestvovanje na takmičenju 

Prilog 2: Predložak pisanog podneska

Prilog 3: Rubrika sa opisom kriterija tehničke složenosti kôda

Prilog 4: Pravila takmičenja

Prilog 5: Uputstva za škole
2. Kvalifikacije za Takmičenje
Svi učenici u dobi od 10-15 godina iz škola koje ispunjavaju uslove za učestvovanje na ovom Takmičenju se pozivaju da učestvuju u njemu. Organizacija British Council se zalaže za jednakost, raznolikost i inkluzivnost. Učenice se pozivaju da se prijave na Takmičenje.
Takmičenje u programiranju uz upotrebu micro:bit računara 2022. otvoreno je za sve učenike od 5 do 8/9 razreda iz škola koje ispunjavaju sljedeće kriterije:  
• Škola je učestvovala u obukama za kritičko razmišljanje i rješavanje problema i dobila micro:bit računare u okviru programa Škole za 21. vijek.
Takmičenje u programiranju uz upotrebu micro:bit računara bit će otvoreno 24. marta 2022. godine, proces prijave za takmičenje bit će zatvoren 25. aprila 2022. godine, a postupak ocjenjivanja provodit će se u tri (3) faze. 

Prije nego što pristupite procesu prijave, prvi neophodni korak je da ispunite Anketu kojoj možete pristupite ovdje
. Nakon toga ćete dobiti link na vaš online folder u koji možete postaviti vašu prijavu skupa sa svim potrebnim dokumentima.
Prijavu na Takmičenje u ime učenika mora podnijeti roditelj/staratelj stariji od 18 godina koji se, podnoseći prijavu, slaže sa i prihvata pravila Takmičenja.

· Dva učenika/učenice iz jedne škole mogu prijaviti jedan projekt.

· Prijava na Takmičenje je besplatna, a na učesnicima Takmičenja je da pokriju svoje troškove povezivanja na Internet.

· Sadržaj prijava treba se fokusirati na Ciljeve održivog razvoja i istražiti rješenja za probleme sa kojima se svakodnevno susrećemo.

· Da bi ušle uži izbor za drugi krug selekcije, prijave moraju ispunjavati sljedeće kvalifikacione kriterije i sadržavati:

1. Kontakt podatke – kako je navedeno u obrascu za registraciju

2. Potpisan Obrazac obavijesti o zaštiti ličnih podataka i saglasnosti za učestvovanje na takmičenju: Prilog 1
3. Pisani podnesak: Prilog 3 – kratak opis projekta, kojim se problemom projekt bavi, kako će pomoći učenicima/ama, njihovim školama i lokalnim zajednicama? Kako je projekt povezan s Ciljevima održivog razvoja? Opis projekta treba da bude podnesen u Word dokumentu. Fotografije rukom napisanih opisa bit će ocijenjene najnižom ocjenom.
4. Učitanu .hex datoteku u online folder. Kandidati moraju dostaviti kôd. (Kôd bi trebalo da bude  u odgovarajućem formatu kako bi se mogao provjeriti i testirati kako funkcioniše.) 
5. Video snimku projekta u funkciji i njegove prezentacije u trajanju od 5 minuta.

Neophodno je sve potrebne dokumente snimiti u jedan folder.                                                                       Sve nekompletne prijave će u ovoj fazi biti izuzete.

Prijave će se ocjenjivati na osnovu slijedećih kriterija za ocjenjivanje:
1. Svrha i opći uticaj projekta (20%) - Ciljevi održivog razvoja Kakvu promjenu želite postići vašim projektom? Kako će ona uticati na lokalnu zajednicu? (odnosi se na pitanja pod brojevima 2 i 3 iz pismenog podneska)
2. Originalnost i kreativnost u rješavanju problema (20%) - Kako ćete pristupiti rješavanju problema na jedinstven način? (odnosi se na pitanja pod brojevima 4 i 5 iz pismenog podneska)
3. Funkcionalni dizajn projekta (20%) – Koliko dobro je dizajniran prototip projekta? Da li ima nepravilnosti u dizajnu? Da li funkcioniše pravilno? Da li su svi dijelovi prisutni? Da li ste isprobali kako radi? (odnosi se na pitanje pod brojem 6 iz pismenog podneska)

4. Tehnička složenost kôda (40%) 
 - da li je proizvod funkcionalan? (odnosi se na pitanje pod brojem 7 iz pismenog podneska); (Prilog 4: Rubrika sa specifikacijama tehničke složenosti kôda)

5. Sposobnost da se prate smjernice navedene u Pravilima Takmičenja.

· 20 online prijava koje uđu u uži izbor odabranih timova bit će pozvani da učestvuju na Takmičenju u programiranju uz upotrebu micro:bit računara u prvoj polovini maja u Sarajevu. 

3. Datumi takmičenja
Prijave za učešće na Takmičenju otvorene su od 24. marta 2022. a proces podnošenja prijava se zatvara 25. aprila 2022. godine. Prijava zaprimljena prije datuma otvaranja ili nakon datuma zatvaranja neće biti uključena na Takmičenje. British Council ne preuzima nikakvu odgovornost za bilo kakav tehnički kvar ili otkazivanje ili bilo koji problem bilo kog sistema, servera, provajdera ili na drugi način koji može dovesti do gubitka, odlaganja ili nepropisne registracije bilo koje prijave ili ako se prijava zagubi, zakasni ili se nepravilno registrira.

4. Kako se prijaviti
Takmičenje će biti najavljeno putem www.britishcouncil.ba stranice nakon čega treba da slijedite ove korake:

5.      Proces ocjenjivanja
Takmičenje će se ocjenjivati u tri faze:
Faza 1 – pravljenje inicijalnog užeg izbora prijava koje su podnesene online
Faza 2 – 20 online prijava/timova koji su ušli u uži izbor bit će pozvani da se suoče na Takmičenju u programiranju uz upotrebu micro:bit računara u prvoj polovini maja u Sarajevu.
Faza 3 – izbor pobjedničkog tima te drugo i trećeplasiranog tima, posebne nagrade koje su navedene na www.britishcouncil.ba stranici (Pravila Takmičenja u ovoj fazi ocjenjivanja bit će dostavljena samo kandidatima koji su ušli u uži izbor).
6. Lični podaci
Organizacija British Council će prikupiti i pohraniti lične podatke (imena i e-mail adrese) svih učesnika Takmičenja. British Council će koristiti ove lične podatke u sljedeće svrhe: 

· upravljanje odnosima između učesnika i organizacije British Council

· komunikaciju sa učesnicima kako bi odgovorili na njihove upite o Takmičenju
· komunikaciju s pobjednicima i organizovanje uručivanja njihovih nagrada i 
· reklame i publiciteta u skladu sa niže navedenim odjeljkom 7. 

Učestvovanjem u ovom Takmičenju, učesnici su saglasni s tim da British Council obrađuje njihove lične podatke u skladu sa i u svrhe navedene u ovom odjeljku 6.
Učesnici imaju pravo pristupiti svojim ličnim podacima kojima raspolaže British Council i povući svoju saglasnost za obradu njihovih ličnih podataka tako što će poslati email, uz skeniranu fotokopiju svog važećeg pasoša na: british.council@britishcouncil.ba. 

7. Objave i prava
British Council namjerava objavljivati imena i fotografije pobjednika na web stranicama British Councila, Facebook stranicama, Twitteru, u objavama za medije i svim drugim promotivnim i marketing materijalima. Uz to, British Council može pisati i objavljivati pisane članke o tome kako pobjednici koriste svoje nagrade. Prijavljivanjem na Takmičenje svaki učesnik prihvata da se njegovo/njeno ime i fotografije koriste i prihvata bilo koji sličan način objave i marketinga ukoliko osvoji nagradu.

Učesnici će zadržati autorska prava na prijavne materijale koje dostavljaju British Councilu.  Prijavljivanjem na takmičenje, svaki učesnik daje British Councilu, besplatno, dozvolu da koristi prijavni materijal (uključujući, bez ograničenja, izmjene i prilagođavanja istog iz operativnih i uredničkih razloga) u bilo kojim medijima širom svijeta u svrhe koje imaju veze s Takmičenjem.  Učesnici koji osvoje nagradu daju British Councilu i dozvolu da objavljuje i izlaže njihove prijavne materijale (uključujući, bez ograničenja, izmjene i prilagođavanja istih iz operativnih i uredničkih razloga) u štampanom ili bilo kom drugom mediju širom svijeta u bilo koju svrhu  British Councila. Svaki učesnik potvrđuje da je prijavni materijal njegovo/njeno originalno djelo, da nije klevetničkog karaktera i da ne krši niti jedan engleski zakon, da ima pravo dati British Councilu dopuštenje da ga koristi u naprijed navedene svrhe kao i da su sve neophodne saglasnosti za dostavljanje prijavnih materijala pribavljene. 
Sva prava na ime i znak British Councila, njegove web stranice, Facebook stranice, Twitter stranice, objave za medije i druge promotivne i marketinške materijale i sav sadržaj i materijale kurseva i ispita (zajedno: “Materijali British Councila”) se prenose i ostaju na British Councilu (ili njegovim davateljima licence). Učestvovanjem u Takmičenju, učesnici su saglasni da neće koristiti, emitovati, objavljivati, izvoziti, eksploatisati, reprodukovati niti kopirati bilo dio ili sav materijal British Councila. 

8. Opći uslovi
Organizacija British Council može diskvalifikovati ili odbiti da prihvati prijavu bilo kog kandidata koji ne ispunjavaju kriterije za učestvovanje u Takmičenju iz odjeljka 2 ili na neki drugi način ne udovoljava ovim Pravilima Takmičenja. 

Ova Pravila Takmičenja se ravnaju prema i tumače u  skladu sa zakonima Engleske i Velsa, a sudovi Engleske i Velsa imaju isključivu nadležnost u slučaju bilo kakvih sporova ili potraživanja (uključujući, bez ograničenja, neugovorne sporove ili potraživanja) koji proizilaze iz ili su u vezi s ovim Takmičenjem. 
9. Prihvatanje Pravila Takmičenja
Smatra se da učestvovanjem u ovom Takmičenju učesnici prihvataju ova Pravila Takmičenja. 
� Premda su svi kriteriji važni, eksperti (žiri) smatraju da je kriteriji pod brojem 4 Tehnička složenost kôda važniji od ostalih kriterija što je razlog zašto ovaj kriterij nosi najveći procenat bodova kod ocjenjivanja projekta.





�Link je � HYPERLINK "https://forms.office.com/r/b6B8JTu8iX" �https://forms.office.com/r/b6B8JTu8iX�

